
Ξενοφώντας, Απομνημονεύματα, 1,7,1-2

[bookmark: _GoBack][1] ἐπισκεψώμεθα δὲ εἰ καὶ ἀλαζονείας ἀποτρέπων τοὺς συνόντας ἀρετῆς ἐπιμελεῖσθαι προέτρεπεν· ἀεὶ γὰρ ἔλεγεν ὡς οὐκ εἴη καλλίων ὁδὸς ἐπ᾽ εὐδοξίαν ἢ δι᾽ ἧς ἄν τις ἀγαθὸς τοῦτο γένοιτο, ὃ καὶ δοκεῖν βούλοιτο. ὅτι δ᾽ ἀληθῆ ἔλεγεν, ὧδ᾽ ἐδίδασκεν·  [2] ἐνθυμώμεθα γάρ, ἔφη, εἴ τις μὴ ὢν ἀγαθὸς αὐλητὴς δοκεῖν βούλοιτο, τί ἂν αὐτῷ ποιητέον εἴη. ἆρ᾽ οὐ τὰ ἔξω τῆς τέχνης μιμητέον τοὺς ἀγαθοὺς αὐλητάς; καὶ πρῶτον μέν, ὅτι ἐκεῖνοι σκεύη τε καλὰ κέκτηνται καὶ ἀκολούθους πολλοὺς περιάγονται, καὶ τούτῳ ταῦτα ποιητέον· ἔπειτα, ὅτι ἐκείνους πολλοὶ ἐπαινοῦσι, καὶ τούτῳ πολλοὺς ἐπαινέτας παρασκευαστέον. ἀλλὰ μὴν ἔργον γε οὐδαμοῦ ληπτέον, ἢ εὐθὺς ἐλεγχθήσεται γελοῖος ὢν καὶ οὐ μόνον αὐλητὴς κακός, ἀλλὰ καὶ ἄνθρωπος ἀλαζών. καίτοι πολλὰ μὲν δαπανῶν, μηδὲν δ᾽ ὠφελούμενος, πρὸς δὲ τούτοις κακοδοξῶν, πῶς οὐκ ἐπιπόνως τε καὶ ἀλυσιτελῶς καὶ καταγελάστως βιώσεται;


Λεξιλογικά
ἐπισκοπέω: παρατηρώ, εξετάζω
οἱ συνόντες: μαθητές, οπαδοί
εὐδοξία: καλή φήμη, δόξα
ἐνθυμέομαι-οῦμαι: μελετώ, εξετάζω καλά, συλλογίζομαι
σκεῦος: εργαλείο ή σύνεργο, εξοπλισμός
ἐπαινέτης: κόλακας
ἐπαινέω-ῶ: επαινώ δημόσια, εγκωμιάζω
γελοῖος: αυτός που προκαλεί γέλιο, άξιος γέλιου
κακοδοξέω-ῶ: έχω κακή φήμη
ἀλυσιτελῶς: ανώφελα
καταγελάστως: γελοία, παράλογα
βιόω-ῶ: ζω, περνώ τη ζωή μου

Ασκήσεις Γραμματικής
1. καλλίων, ἀγαθὸς, κακός: να γραφτούν τα παραθετικά των επιθέτων στην ονομαστική, αρσενικού γένους.
2. τις, τοῦτο, ὃ, ἐκεῖνοι: να γραφτούν η δοτική ενικού και πληθυντικού του θηλυκού γένους.

Ασκήσεις Συντακτικού
Να γίνει πλήρης συντακτική ανάλυση

